
ՀՀ կառավարության որոշման նախագծի

«Ներդրումների աջակցման կենտրոն» հիմնադրամի (այսուհետ՝ Հիմնադրամ) գլխավոր տնօրենը ՀՀ ՏԿԵ նախարարության պետական գույքի կառավարման կոմիտե (այսուհետ՝ Կոմիտե) է ներկայացրել Հիմնադրամի հոգաբարձուների խորհրդի 2025 թվականի փետրվարի 26-ի նիստի (այսուհետ՝ Նիստ) արձանագրությունը, համաձայն որի՝ որոշվել է Հիմնադրամին սեփականության իրավունքով պատկանող 4 միավոր անշարժ գույքը (այսուհետ՝ Գույք) նվիրել Հայաստանի Հանրապետությանը։ 
Հիմք ընդունելով Նիստի արձանագրությունը (պատճենը կցվում է)՝ Կոմիտեի կողմից մշակվել է «Գույքի նվիրատվությունն ընդունելու և գույք ամրացնելու մասին» ՀՀ կառավարության որոշման նախագիծը, համաձայն որի՝ նախատեսվում է ընդունել Գույքի նվիրատվությունը Հայաստանի Հանրապետությանը և Գույքն ամրացնել Կոմիտեին։
Սույն նախագիծը բխում է ՀՀ կառավարության 18.08.2021թ. թիվ 1363-Ա որոշմամբ հաստատված՝ ՀՀ կառավարության 2021-2026 թվականների ծրագրի (այսուհետ՝ Ծրագիր) պահանջներից։ Ծրագրի 6.7 կետով հաստատվել է «Պետական գույքի արդյունավետ կառավարում» բաժինը, որի համաձայն սահմանվել են գույքի արդյունավետ կառավարման, արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ «Ներդրումների աջակցման կենտրոն» հիմնադրամին սեփականության իրավունքով պատկանող 4 միավոր անշարժ գույքը Հայաստանի Հանրապետությանը նվիրելը և Կոմիտեին ամրացնելը բխում է ՀՀ կառավարության 2021-2026թթ. ծրագրի պահանջներից։

